
	చ.	
వనితను బొందుయౌవనము వానలు గల్గిన సస్యసంతతుల్

నినుఁ గొనియాడు కావ్యములు నిర్మలభక్తిని నిచ్చుదానముల్

ఘనములు గాని యావిధము గానివి యేలగు మెచ్చుపద్మలో

చన విను నీదయారసముసాటికి నెవ్వియు దూఁగు ధాత్రిలో

ఘనగుణ నీమహాదయను గావర శ్రీ....

	ఉ.	
కాలము చేర నంతట వికారములున్ గడుబాధ సల్పఁ బెన్

జాలిని ఛాటినిం గడుపఁజాలక యేడ్చుచుఁ బ్రాణభీతిచే

లాలిత నిన్నునుం దలఁప లక్ష్యము జాలునొ జాలదో మదిన్

బోలఁగ నాఁటివంతు కిదె బొల్పుగ ని న్భజియింతుఁ గావవే

పాలసుఁడ న్గృపారసము భాసిల శ్రీ...

	ఉ.	
తప్పదు నీప్రతిజ్ఞ కడుదారుణపాపలతావితానముల్

గప్పకు గొప్పగాదు ననుఁ గాచుటకంటె సమస్తధర్మముల్

తప్పక నీపదాంబుజసుధారసధారలు గ్రోలునన్నునున్

దిప్పలఁ బెట్ట నేల జగదీశ్వర శ్రీ...

	ఉ.	
భారమె శ్రీసతీహృదయపంకజపంజరరామచిల్క నే

గోరిన విచ్చి బ్రోచుట వికుంఠపురంబున కేఁగుత్రోవయున్

